
ДІНМУ УДЖТАС
“Коми Республикаын туризм сӧвмӧдӧм (2014 – 2016 вояс)” 

дінму уджтаслӧн
ПАСПОРТ
	Уджтас ним
	“Коми Республикаын туризм сӧвмӧдӧм (2014 – 2016 вояс)” дінму уджтас (водзӧ - Уджтас)

	Уджтас лӧсьӧдан подув
	“Россия Федерацияын туристскӧй удж нуӧдан подувъяс йылысь” 1996 во вӧльгым тӧлысь 24 лунся 132-ФЗ №-а федеральнӧй оланпас;

“Россия Федерацияын пытшкӧсса да волана туризм сӧвмӧдӧм (2011-2018 вояс)” федеральнӧй торъя мога уджтас йылысь” Россия Федерацияса Веськӧдлан котырлӧн 2011 во моз тӧлысь 2 лунся 644 №-а шуӧм;

“Коми Республика мутасын туризм юкӧнын ӧткымын юалӧм йылысь” 2012 во ӧшым тӧлысь 25 лунся 116-РЗ №-а Коми Республикаса Оланпас;

2020 воӧдз кадколаст вылӧ Коми Республикаын туризм сӧвмӧдӧмын медшӧр нырвизьяс йылысь Коми Республикаса Веськӧдлан котырлӧн 2010 во ӧшым тӧлысь 31 лунся 615-р №-а тшӧктӧм


Коми Республикаса туризм агентство
	
	


Коми Республикаса туризм агентство
	
	

	Уджтас збыльмӧдысьяс
	Коми Республикаса архитектура, стрӧитчӧм да коммунальнӧй овмӧс министерство;
Коми Республикаса культура министерство; Коми Республикаса туризм агентство;
Коми Республикаса туй агентство

	Уджтаслӧн шӧр мог
	Коми Республикаын ышӧдана да конкурируйтны вермана ӧнія туристско-рекреационнӧй комплекс лӧсьӧдӧм

	Уджтаслӧн могъяс
	Уджтасса шӧр мог шедӧдӧм вылӧ урчитӧма олӧмӧ пӧртны татшӧм могъяс:

1) Коми Республикаын “Финн-йӧгра этнокультурнӧй парк” туристско-рекреационнӧй кластер лӧсьӧдӧм;

2) Коми Республикаын туризм юкӧнын верктуя балаяс сӧвмӧдӧм;

3) туризм юкӧнын услугаяс дорӧ судзсянлунӧн могмӧдӧм да налӧн качество бӧрся видзӧдӧм;
4) россияса да войтыркостса туристъяслӧн рынокъясӧ  Коми Республикаса туристскӧй вӧчассӧ пыртӧм;
5) туризм юкӧнын Коми Республикаса йӧзлысь творческӧй позянлунсӧ збыльмӧдӧмын, петкӧдлӧмын да сӧвмӧдӧмын бур условиеяс лӧсьӧдӧм

	Уджтас збыльмӧдан кадколастъяс
	2014 – 2016 вояс 

	Уджтас мероприятиеяс сьӧмӧн могмӧдан ыджда да источникъяс
	2014-2016 воясын Уджтас сьӧмӧн могмӧдан став ыджда лоӧ 1 136 334,4 сюрс шайт, сы лыдын: 

Коми Республикаса республиканскӧй сьӧмкудйысь сьӧм тшӧт весьтӧ, сы лыдын вояс серти:
2014 во – 104 008,8 сюрс шайт;

2015 во – 210 811,5 сюрс шайт;

2016 во – 211 514,1 сюрс шайт;

федеральнӧй сьӧмкуд тшӧт весьтӧ, сы лыдын вояс серти:

2014 во – 0,0 сюрс шайт;

2015 во – 260 000,0 сюрс шайт;

2016 во – 0,0 сюрс шайт;

сьӧмкудйӧ пырттӧм источникъяс тшӧт весьтӧ:

2014 во – 0,0 сюрс шайт;

2015 во – 0,0 сюрс шайт;

2016 во – 350 000,0 сюрс шайт

	Уджтас збыльмӧдӧмысь виччысяна бӧртасъяс
	Коми Республикаса туристскӧй бала лыд 31 единицаӧдз ыдждӧдӧм;

Коми Республикаӧ воысь суйӧрсайса туристлысь лыд содтӧм, 1366 мортӧдз;
коллективнӧя овмӧдан средство лыд 105 единицаӧдз содтӧм (туй морт керкаяс, санаторно-курортнӧй организацияяс, туристскӧй базаяс);
коллективнӧя овмӧдан средствоясӧ меститӧм граждана лыд содтӧм, Россия Федерацияса гражданаӧс да суйӧрсайса туристъясӧс лыддьӧмӧн, 237000 мортӧдз; 

туристскӧй услугаяс сетӧмысь став тшупӧда сьӧмкудъясӧ вот воӧмъяс содтӧм 50 млн. шайтӧдз;

йӧзлы сетӧм туристскӧй услугаяслысь ыджда содтӧм, 1858 млн. шайтӧдз;

лоны вермана туристъяслысь Коми Республика йылысь кыдзи туристаланін йылысь тӧдмалан тшупӧдсӧ кыпӧдӧм;
Финн-йӧгра этнокультурнӧй паркӧ волысь граждана лыд содтӧм, 50000 мортӧдз;
Финн-йӧгра этнокультурнӧй паркӧн нуӧдӧм мероприятие лыд содтӧм, 160 единицаӧдз;

Финн-йӧгра этнокультурнӧй парклӧн мероприятиеяс вылӧ волысь дінмуясысь да странаясысь делегация лыд содтӧм, 70 единицаӧдз.


1. Коми Республикаса туристскӧй юкӧнлысь ӧнія серпассӧ донъялӧм

1.1. Коми Республикаса туристскӧй юкӧнлысь серпассӧ петкӧдлӧм

Коми Республикаын туризм сӧвмӧдӧм вылӧ эм став позянлуныс: шоча паныдасьлан вӧр-ва мутасъяс, кодлӧн озырлунӧн лоӧны “Комиын вӧрзьӧдлытӧм вӧръяс” - россияса вӧр-валӧн медводдза мутас, кодӧс пыртӧма ЮНЕСКО ставмирса наследие списокӧ, 270 унджык торъя ёна видзан вӧр-ва мутас, 1183 культура наследие объект, архелогия объектъяс (палеолит кадся оланін, мамонтъяслӧн  кладбище, важся йӧзлӧн пещераяс да вежаинъяс). И став дорӧ сибалан транспортӧн, Москвасянь лэбан часӧн джынйӧн да кык час Санкт-Петербургсянь.
Экспертъяслӧн донъялӧм серти уна сикас туристическӧй нырвизьяслысь позянлунсӧ анализируйтӧмыс петкӧдлӧ, мый республикаӧ волана ыдждаыс вонас вевтыртӧ 200 сюрс морт, сы лыдын:

80% - бизнес-туристъяс, сы лыдын вахтаӧн уджалысьяс. Ӧні тайӧ мунан юкӧныс некыдз оз капитализируйтчы, кӧть татчӧ пырӧны мынтысьны верманлуна уна йӧз, кодъяс дасьӧсь мынтысьны бур туристическӧй вӧчасысь. Официальнӧй статистика тайӧ категориясӧ, кыдзи туристъясӧс, оз артав.

8%  - этнотуризм да лоӧмторъяскӧд йитчӧм туризм.

12% - вӧр-ва туризм.

2013 воын Коми Республикаӧ волысь туристъяслӧн став лыдыс содіс кык пӧв 2012 во серти да артмис 74338 морт. Коми Республикаса гражданалӧн лыдыс, кодъяс путешествуйтісны чужан дінмулӧн мутасті, ыдждіс 104 % вылӧ, республика мутасті Россия Федерацияса гражданалӧн лыдыс – 38 % вылӧ, а суйӧрсайса гражданалӧн – 60 % вылӧ, мый позяс сёрнитны дінму дорӧ интерес кыптӧм йылысь.

2013 вося тӧвшӧр тӧлысь 1 лун вылӧ Коми Республикаын пасйӧма 116 юридическӧй кывкутысьӧс (на пиысь 47 асшӧр уджалысь, 59 микропредприятие, 3 коммерческӧй предприятие, кодъяс оз пырны ичӧт предпринимательстволӧн субъектъясӧ, 7 ичӧт предприятие (микропредприятиеяс артышттӧг), кодъяслӧн медшӧр уджалан сикасыс йитчӧма туризм юкӧнкӧд. Предпринимательстволы тайӧ юкӧнын услугаяслӧн лӧсьыдлуныслы медшӧр помкаясӧн лоӧны туристскӧй услугаяс вылӧ йӧзлӧн спросыс кыптӧм, абу ыджыд рӧскод да уна вын босьтӧм,  ӧдйӧ вешйыны вермӧм.
Бӧръя 5 вонас Печоро-Илычскӧй заповедникӧ волысь лыдлӧн быдвося содӧмыс артмис 10 % гӧгӧр. Сідзжӧ кык воӧн тӧдчымӧн содіс Маньпупунёр гӧра вылӧ волысь лыдыс, сійӧ йитчӧма тайӧ туристскӧй мутассӧ “Россияса сизим шемӧсмӧдантор” конкурслӧн вермысьяс лыдӧ пыртӧмкӧд.
Вӧзйӧм туристскӧй вӧчасъяслысь сикасъяссӧ паськӧдӧмын тӧдчӧ бур тенденция, торйӧн нин тайӧ йитчӧма активнӧй туризмлӧн уна пӧлӧс сикасъяскӧд, сы лыдын туристскӧй вӧр-ва ресурсъясӧн вӧдитчӧм вылӧ веськӧдӧмӧн: экология, спорт, чери кыйӧм-вӧралӧм, сикт, а сідзжӧ этнография, религия, удж.

Содіс организациялӧн лыдыс, кодъяс сетӧны шойччӧм котыртӧм кузя услугаяс шойччан, гажӧдчан лунъясӧ, каникулъяс дырйи (Сыктывкарын “Зеленеч гӧраяс” лызь клуб” ИКК, “СпортЭкстрим” ИКК, “Роч гӧраяс” шойччан база, Ухтаын “Жоньяс” ИКК, Кӧрткерӧс районын “Баяр му” шойччан база да мукӧдтор).

Ӧнія кадӧ Ыб сикт подув вылын олӧмӧ пӧртӧны туризм сӧвмӧдан юкӧнын медся ыджыд да водзӧ мунысь могъяса дінму бала. Сьӧрсьӧн-бӧрсьӧн лӧсьӧдӧны “Финн-йӧгра этнокультурнӧй парк” выль уна удж нуӧдан комплекс пытшкӧсса да волана туризм вылӧ артыштӧмӧн, коді лои нин республикаын туристъяслы медшӧр шӧринӧн (2013 воын сылӧн пай вылӧ воис став турист серти 75 %).

2011-2013 вояс чӧжӧн Коми Республикаса республиканскӧй сьӧмкудйысь Финн-йӧгра этнокультурнӧй парклӧн мутасын объектъяс стрӧитӧм вылӧ сьӧмӧн могмӧдан ыдждаыс лоис 241,3 млн. шайт.

1.2. Коми Республикаса туристскӧй юкӧн сӧвмӧдӧмын медшӧр мытшӧдъяс да найӧс бырӧдан туйяс

Коми Республикаын туризм юкӧн сӧвмӧдігӧн паныдасьӧ уна мытшӧд:

тырмытӧм Коми Республикаса туристскӧй ресурсъяс да вӧчасъяс йылысь юӧрыс, кутшӧмӧн тӧдмӧдӧны Россияысь да суйӧр сайысь туристъясӧс, сы вӧсна мый дінмуса, федеральнӧй да войтыркостса йӧзлы юӧр сетан средствоясын абу тырмана Коми Республикалӧн туристскӧй позянлунъяс йылысь йӧзӧдӧмъясыс, войтыркостса туристскӧй выставкаясын да ярмангаясын петкӧдчӧмыс, мый ёнакодь инмӧ Россия Федерацияса да суйӧрсайса странаяслӧн олысьясӧн дінмуӧ волан статистика вылӧ;

абуӧсь наука боксянь туялӧмъяс, кодъяс отсалӧны вӧчны прогноз туристъясӧн рынок сӧвмӧмлы да абу вылын квалификацияыс туризм юкӧнын уджалысь кадръяслӧн, мый тӧдчымӧн инмӧ сетӧм туристскӧй услугаяслӧн качество вылӧ;

абу сӧвмӧма туристскӧй инфраструктура, кутшӧм колӧ юкӧнлы водзӧ бура уджалӧм вылӧ, мый йитчӧма, медводз, республикалӧн некымын туристскӧй балакӧд, абуӧсь меститан средствоясыс, мый лӧсялӧ ставлы примитӧм стандартъяслы.

Туризм сӧвмӧдӧмлысь верктуя нырвизьяссӧ индӧма 2020 воӧдз кадколаст вылӧ Коми Республикаӧс социальнӧй да экономика боксянь сӧвмӧдан стратегия серти, мый ошкӧма Коми Республикаса Веськӧдлан котырлӧн 2006 во рака тӧлысь 27 лунся 45 №-а шуӧмӧн, кӧні артыштӧма пытшкӧсса да волана туризм сӧвмӧдӧм вылӧ условиеяс лӧсьӧдӧм, республикалысь ӧбликсӧ кыдз Россияса войвыв мутасъясын турист удж нуӧдан шӧринлысь артмӧдӧм, а стӧч:
туризм индустрия сӧвмӧдӧмлы юӧрӧн да котыртана уджӧн (сы лыдын наука боксянь да кадръясӧн) могмӧдӧм республикалысь туристическӧй бренд тӧдмалан тшупӧд кыпӧдӧм могысь;
пытшкӧсса да войтыркостса туристскӧй рынокъясын Коми Республикаса туристскӧй вӧчас пыртӧм серти збыльмӧдан стратегия лӧсьӧдӧм да олӧмӧ пӧртӧм, мый могмӧдӧ дінмулы бур имидж да тӧдмаланлун;
Коми Республикаса туризм юкӧнӧ инвестицияяс кыскӧмлы отсалӧм республика мутасын туристско-рекреационнӧй кластеръяс лӧсьӧдӧм вылӧ;

туризм юкӧн бура сӧвмӧмлы условиеяс, сы лыдын котыртана да нормативнӧй инӧд сяма, лӧсьӧдӧм.

Уджтас методыс сетас позянлун бурджыка вӧдитчыны сьӧм ресурсъясӧн, верктуя могъяс олӧмӧ пӧртӧм вылӧ найӧс ӧтлаӧдӧмӧн, дыр кадся водзӧ мунысь могъясын комплекснӧя бырӧдны мытшӧдъяссӧ, а сідзжӧ кутны нуӧдӧм мероприятиеяс да найӧс збыльмӧдан бӧртасъяс костын  йитӧд.

2. Уджтаслӧн медшӧр могъяс да могъяс

Уджтаслӧн медшӧр могӧн лоӧ Коми Республикаын ышӧдана да конкурируйтны вермана ӧнія туристско-рекреационнӧй комплекс лӧсьӧдӧм. 
Уджтаслӧн медшӧр могъяс збыльмӧдӧмыс сетас позянлун олӧмӧ пӧртны татшӧм могъяс:
1) лӧсьӧдны Коми Республикаын “Финн-йӧгра этнокультурнӧй парк” турист-рекреационнӧй кластер;

2) сӧвмӧдны Коми Республикаса туризм юкӧнын верктуя балаяс;
3) могмӧдны туризм юкӧнын услугаяс дорӧ судзсянлунӧн могмӧдӧм да видзӧдны налӧн качество бӧрся;

4) вӧзйыны россияса да войтыркостса туристъяслӧн рынокъясӧ Коми Республикаса туристскӧй вӧчас;

5) лӧсьӧдны туризм юкӧнын Коми Республикаса йӧзлысь творческӧй позянлунсӧ збыльмӧдӧм, петкӧдлӧм да сӧвмӧдӧм вылӧ бур условиеяс.
3. Уджтас збыльмӧдан кадколастъяс

Уджтас збыльмӧдан кадколастъяс: 2014-2016 вояс.
4. Уджтас мероприятиеяслӧн система

Уджтас мероприятиеяслысь лыддьӧг налысь збыльмӧдан кадколастъяссӧ, виччысяна бӧртасъяссӧ да сьӧмӧн могмӧдан ыдждасӧ индӧмӧн вайӧдӧма тайӧ Уджтас дорӧ содтӧдын.
5. Уджтас збыльмӧдан ног

да веськӧдлан да видзӧдан система

Коми Республикаса туризм агентство, коді лоӧ Уджтас закажитысьӧн:

збыльмӧдӧ Уджтас мероприятиеяс;

нуӧдӧ быдлунся контроль да веськӧдлӧ Уджтас збыльмӧдӧмӧн;

нуӧдӧ мониторинг Уджтас збыльмӧдігӧн да дасьтӧ урчитан пӧрадок серти сійӧс збыльмӧдӧм йылысь юӧр да отчётъяс;

дасьтӧ да пыртӧ Уджтасӧ вежсьӧмъяс;

бурмӧдӧ Уджтас збыльмӧдан ногсӧ.

Уджтас збыльмӧдӧм бӧрся видзӧдӧ Коми Республикаса Веськӧдлан котыр.

Вынсьӧдӧм Уджтаслысь текстсӧ, Уджтас збыльмӧданног йылысь юӧрсӧ йӧзӧдӧны “Ӧтуввез” юӧр да телекоммуникационнӧй везйын Коми Республикаса туризм агентстволӧн официальнӧй сайт вылын.

6. Уджтас сьӧмӧн могмӧдӧм
Ставнас Уджтас збыльмӧдӧм вылӧ колӧ 1 136 334,4 сюрс шайт, сы лыдын:

2014 во – 104 008,8 сюрс шайт;

2015 во – 470 811,5 сюрс шайт;

2016 во – 561 514,1 сюрс шайт, на пиысь: 

Коми Республикаса республиканскӧй сьӧмкудйысь сьӧм тшӧт весьтӧ 526 334,4 сюрс шайт, сы лыдын вояс серти:

2014 во – 104 008,8 сюрс шайт;

2015 во – 210 811,5 сюрс шайт;

2016 во – 211 514,1 сюрс шайт;

федеральнӧй сьӧмкуд тшӧт весьтӧ 260 000,0  сюрс шайт, сы лыдын вояс серти:

2014 во – 0,0 сюрс шайт;

2015 во – 260 000,0 сюрс шайт;

2016 во – 0,0 сюрс шайт;

сьӧмкудйӧ пырттӧм источникъяс тшӧт весьтӧ 350 000,0 сюрс шайт, сы лыдын вояс серти:

2014 во – 0,0 сюрс шайт;

2015 во – 0,0 сюрс шайт;

2016 во – 350 000,0 сюрс шайт;

сы лыдын:

«Экономика сӧвмӧдӧм» Коми Республикаса канму уджтас серти  58 388,2 сюрс шайт, на пиысь:

2014 во – 28 388,2 сюрс шайт;

2015 во – 15 000,0 сюрс шайт;

2016 во – 15 000,0 сюрс шайт;

“Коми Республикаса культура” Коми Республикаса канму уджтас серти 462 446,2 сюрс шайт, на пиысь:

2014 во – 70 120,6 сюрс шайт;

2015 во – 195 811,5 сюрс шайт;

2016 во – 196 514,1 сюрс шайт;

“Транспорт система сӧвмӧдӧм” Коми Республикаса канму уджтас серти 5 500,0 сюрс шайт, на пиысь:

2014 во – 5 500,0 сюрс шайт;

2015 во – 0,0 сюрс шайт;

2016 во – 0,0 сюрс шайт.

7. Уджтас збыльмӧдан бӧртаслӧн

торъя мога петкӧдласъяс (индикаторъяс)

Уджтаслысь могъяс збыльмӧдӧмын эффективносьтсӧ донъялӧны татшӧм торъя мога индикаторъяс (петкӧдласъяс) подув вылын:

	Д/в №
	Бӧртас петкӧдласлӧн (индикаторлӧн) ним


	Уджтас збыльмӧдан вояс серти 

донъялан юӧръяс

	
	
	2013 во

(факт)
	2014 во

(донъялӧм)
	2015 во

(донъялӧм)
	2016 во

(донъялӧм)


	1
	2
	3
	4
	5
	6

	1. 1
	Коми Республикаса туристскӧй бала лыд (ед.)
	29
	29
	31
	31

	2. 
	Коми Республикаӧ воысь суйӧрсайса туристлӧн лыд (морт)                            
	1043
	1194
	1277
	1366

	3. 
	Коллективнӧя овмӧдан средство лыд (туй морт керкаяс, санаторно-курортнӧй организацияяс, шойччӧдан организацияяс, туристскӧй базаяс), ед.
	80
	103
	104
	105

	4. 
	Коллективнӧя овмӧдан средствоясӧ меститӧм граждана лыд, Россия Федерацияса гражданаӧс да суйӧрсайса туристъясӧс лыддьӧмӧн (морт)                          
	210 000
	216 000
	226 000
	237 000

	5. 
	Олысьяслы мынтана услугаяслӧн физическӧй ыджда индекс: туй морт керкаяслӧн да татшӧмсяма овмӧдан средствояслӧн услугаяс (воддза во серти  % )
	112,7
	120,7
	124,9
	129,2

	6. 
	Туризм юкӧнын россияса да войтыркостса мероприятие лыд, кӧні участвуйтісны Коми Республика петкӧдлысьяс
	7
	7
	7
	7

	7. 
	Туристскӧй услугаяс сетӧмысь вот воӧмъяслӧн ыджда (млн. шайт)
	46
	50
	50
	50

	8. 
	Йӧзлы туристскӧй услугаяс сетан ыджда (млн. шайт)
	1723
	1756


	1801


	1858

	9. 
	Финн-йӧгра этнокультурнӧй парклӧн инфраструктура объектъяс уджӧ пыртӧм (ед.)
	0
	3
	3
	4

	10. 
	Финн-йӧгра этнокультурнӧй паркӧ волысь граждана лыд  Россия Федерацияса гражданаӧс да суйӧрсайса туристъясӧс лыддьӧмӧн (морт)
	60 000
	60 000
	60 000
	60 000

	11. 
	Финн-йӧгра этнокультурнӧй паркӧн нуӧдӧм мероприятие лыд (ед.);
	140
	150
	160
	160

	12. 
	Финн-йӧгра этнокультурнӧй парклӧн мероприятиеяс вылӧ волысь дінмуясысь да странаясысь делегация лыд (ед.)

	45
	55
	70
	70



